
 

ᐅᖃᐅᓯᖅᑐᙱᑦᑐᖅ ᐱᔭᒃᓴᕆᔭᒧᑦ ᐅᓂᒃᑳᓕᐊᖅ 

 

ICAAP – ᐊᖏᓕᒋᐊᖅᑐᖅ ᐆᒪᔪᕕᓃᑦ ᕿᒻᒪᒃᑯᖏᑕ ᑲᑎᑉᐸᓪᓕᐊᓂᖓ ᐅᑭᐅᖅᑕᖅᑑᑉ ᐃᒪᖅᓱᖃᓐᓂᖏᒍᑦ  

ᖃᐅᔨᓴᖅᑎᓪᓗᐊᑕᖅ: ᐃᓕᓴᐄᔨᒻᒪᕆᖓ. ᐊᓐᔨᓚ ᒐᓖᒍ ᓵᓚ, ᓯᓚᑦᑐᖅᓴᕝᕕᔾᔪᐊᖓ ᐃᐊᒃᔩᑕᐅᑉ, ᐃᖕᓚᓐᒥᑦ 

ᑲᑐᔾᔨᖃᑎᖃᖅᑐᑦ ᖃᐅᔨᓴᖅᑎᓂᒃ ᓯᓚᑦᑐᖅᓴᕝᕕᔾᔪᐊᖓᑕ ᑯᐸᒃ ᑕᐃᑲᓂ ᒨᕆᐅᓪᒥᑦ  

ᖃᐅᔨᓴᖅᑕᒃᑯᑦ ᑕᑯᒃᓴᕈᕋᓱᒃᑕᑦ  

ᑐᕌᒐᖃᖅᑐᒍᑦ ᑐᑭᓯᕚᓪᓕᕋᓱᓐᓂᒻᒥᒃ ᐆᒪᔪᕕᓃᑦ ᕿᒻᒪᒃᑯᖏᑦ ᐊᐅᓚᓂᖃᓲᖑᓂᖏᑕ ᐅᑭᐅᖅᑕᖅᑑᑉ ᐃᒪᖅᓱᖃᕝᕕᖏᒍᑦ.  ᐅᓪᓗᒥᓕ, 

ᖃᐅᔨᒪᔭᐅᓗᐊᙱᒻᒪᑦ ᖃᓄᖅ ᐅᓪᓗᒥᐅᔪᒧᖅ ᓯᕗᓂᑦᑎᒍᓪᓗ ᐅᖅᑰᓯᓐᓂᕈᑎᒃ ᑕᒪᒃᑯᐊ ᓇᔪᒐᕆᔭᐅᓲᑦ ᓂᔾᔪᑎᓄᑦ ᐊᖏᓕᒋᐊᓐᓂᐊᒻᒪᖔᑕ 

ᐊᒻᒪ/ᐅᕝᕙᓗ ᐃᑯᐊᓪᓚᒃᑕᕕᓂᓐᓄᑦ ᑐᖅᑯᐄᒐᔭᒻᒪᖓᑕ ᓯᓚᒥᑦ ᑲᑕᒑᔪᓂ, ᐊᓂᐋᑎᑦᑎᒪᑕᓘᓐᓃᑦ.  

ᖃᐅᔨᓴᖅᑕᒧᑦ ᐊᐱᖅᓲᑕᐅᔪᑦ  

• ᑕᒪᒃᑯᐊ ᐅᑭᐅᖅᑕᖅᑑᑉ ᐃᒪᖅᓱᖃᕝᕕᖏᑦ ᐊᖏᓂᖅᓴᒦᑦ ᑐᖅᑯᐃᓯᒪᓕᖅᐸᑦ ᐊᒻᒪ/ᐅᕝᕙᓗ ᓴᓂᒧᑦ ᐱᕈᖅᐸᑦ ᒪᓕᒃᖢᒍ 

ᐅᖅᑰᓯᒋᐊᖅᑎᓪᓗᒍ ᓯᓚᖓ ᐊᕐᕌᒍᓂᒃ ᐊᓂᒍᖅᑐᓂᒃ ᐊᒻᒪᑦᑕᐅᖅ ᖁᒻᒧᒃᑎᑕᐅᓯᒪᔪᑦ ᓴᓇᔭᐅᓯᒪᓕᖅᑎᓪᓗᒋᑦ?  

• ᓯᕗᓂᑦᑎᒍᑦ ᓯᓚᖓ ᐊᔾᔨᒋᔪᓐᓃᖏᓐᓇᕈᓂᐅᒃ ᓴᖅᑮᓂᐊᖅᐹ ᐊᖏᓕᒋᐊᕆᔪᒥᒃ ᐅᑭᐅᖅᑕᖅᑑᑉ ᐃᒪᖅᓱᖃᕝᕕᖏᑦ 

ᑐᖅᑯᐃᕙᓪᓕᐊᓂᖏᑕ ᑲᑕᒑᔪᓂᒃ ᒪᓕᓪᓗᒍ ᑲᑎᖅᓱᒐᐅᓕᓐᓂᖏᓅᑦ ᐊᖏᓂᖅᓴᐅᓕᓪᓗᑎᓪᓘᓐᓃᑦ? 

• ᖃᓄᖅ ᖃᕆᓴᐅᔭᒃᑯᑦ ᓇᓗᓇᐃᖅᓯᒪᔪᑦ ᓱᓕᓂᖃᖅᐸᑦ ᓄᓇᐅᑉ ᖄᖓᑕ ᑕᐅᑐᙳᐊᒐᓕᐊᖑᓯᒪᔪᒥᒃ ᐃᓱᒪᑐᐃᓐᓇᒃᑯᑦ 

ᐊᐅᓚᓇᓱᒋᔭᐅᓂᕆᓲᖏᓄᑦ ᐃᒪᖅᓱᖃᕝᕕᐅᔪᑦ ᐃᔾᔪᖃᔾᔪᐊᖅᑐᓂᒃ?  

ᓄᓇᐃᓐᓇᒥᑦ ᓴᓇᔭᓄᑦ ᐅᓪᓗᖁᑎᖏᑦ ᑕᑯᓇᒃᖢᒋᑦ  

ᓄᓇᒥᒃ ᖃᐅᔨᓴᓐᓂᕗᑦ, ᐃᓚᖃᓐᓂᐊᖅᑐᑦ ᐅᑭᑦᑎᑦᑕᓐᓂᒻᒥᒃ ᐃᔾᔪᖏᓂᒃ ᐃᒪᖅᓲᒐᔪᒃᑐᑦ ᖁᓛᒍᓕᕋᓛᓪᓗ ᐊᔾᔨᓕᐊᖏᒍᑦ, ᑲᒪᒋᔭᐅᓂᑯᑦ 

2019 ᐃᓗᐊᓂ ᓴᕚᓪᐸᐅᒻᒥ (ᔪᓚᐃ) ᓚᑉᓛᓐᒥᓪᓗ (ᐊᒡᒐᓯ) ᑕᕆᐅᔾᔪᐊᑉ ᐊᑭᐊᓂ. ᑲᓇᑕᒥ ᖃᐅᔨᓵᒃᓴᑦ ᑭᖑᕙᕆᐊᖅᖢᑎᒃ ᐊᕐᕌᒍᒥ 2020 

ᖃᐅᔨᓵᖑᔪᒃᓴᑦ ᓄᕙᒡᔪᐊᖑᓂᕋᐃᑎᓪᓗᒋᑦ. ᑕᐃᒪᓕ ᑮᓇᐅᔭᒃᓴᑦ ᐅᖓᕙᕆᐊᖅᑕᐅᒻᒪᑕ, ᑲᔪᓯᔪᓐᓇᖅᓯᓪᓗᑕ ᖃᐅᔨᓵᕆᔭᒃᓴᓂᒃ ᑲᓇᑕᐅᑉ 

ᓄᓇᖁᑎᖏᓐᓂᒃ ᐊᕐᕌᒍᒋᔭᑦᑎᒍᑦ (2022) ᑭᖑᓪᓕᖅᐹᖑᔪᒥᒃ ᐃᓱᓕᔾᔪᑎᒃᓴᑦ ᓇᓗᓇᐃᖅᑕᐅᕙᓪᓕᐊᔪᓄᑦ. ᒥᑦᑎᒪᑕᓕᐅᑉ ᓄᓇᖏᓄᑦ 

ᑎᑭᑦᑐᒪᔪᒍ ᔪᓚᐄᒥᑦ (18-26) ᒪᕐᕉᓐᓄᑦ ᐱᓇᓱᐊᕈᓯᓄᑦ ᑎᒪᓴᓂᒃ ᓄᓇᐅᔪᓂᒃ ᖃᐅᔨᓵᖃᕈᒪᓪᓗᑕ ᐅᖓᓯᓗᐊᙱᑦᑐᑦ ᓄᓇᖓᓂᑦ (ᑭᓯᐊᓂ 

ᐃᓗᐊᓃᓐᓇᑎᒃ ᓯᕐᒥᓕᐅᑉ ᒥᕐᖑᐃᖅᓯᕝᕕᖓᓂᒃ). 

ᐊᑐᖅᑕᐅᓂᐊᑦᑐᑦ ᖃᐅᔨᓴᖅᑐᓂᒃ  

ᑲᑎᖅᓱᐃᓂᐊᖅᑐᒍᑦ ᖃᐅᔨᓴᒐᒃᓴᓂᒃ ᐃᔾᔪᖏᓂᒃ ᑎᓴᒪᑦ ᐃᒪᖅᓱᖃᒐᔪᑦᑐᑦ ᓄᓇᖏᓐᓂᒃ ᒥᑦᑎᒪᑕᓕᖕᒥᑦ. ᐅᑭᑦᑎᔭᖃᓪᓗᑕ ᐊᑐᓂᑦ ᓄᓇᐅᔪᓂᒃ 

ᓇᓚᐅᑦᑖᕆᔾᔪᑎᒃᓴᑦ ᖃᓄᑎᒋ ᑲᑕᒑᔪᓂᒃ ᑲᑎᖅᓱᐃᒻᒪᖔᑕ ᐃᔾᔪᕆᔭᖏᑦ ᒪᓴᐅᒐᔪᒃᑐᑦ. ᐃᔾᔪᐋ ᑲᑎᓯᒪᓂᐊ, ᐃᓚᖃᓐᓂᖓ ᐊᒻᒪᓗ ᐆᒪᔪᕕᓃᑦ 

ᓴᐅᓂᖏᑕ ᕿᒪᓲᖏᓂᒃ ᕿᒥᕐᕈᔭᐅᑲᑕᓪᓗᑎᒃ 1ᓴᓐᑕᒦᑕᑦ ᖃᓕᒌᓐᓂᖏᒍᑦ. ᐃᓗᐃᑦᑐᓂᒃ ᐊᕐᕌᒍᓪᓗᐊᖏᑕ ᐊᐅᓚᓯᒪᓂᖏᑦ 

ᓇᓚᐅᑦᑖᖅᑕᐅᓗᑎᒃ ᐊᑐᓪᓗᒍ ᑲᐅᐸᓐ-14 ᐅᓪᓗᖑᐊᖏᒍᑦ, ᐊᒻᒪ 210Pb ᕿᒥᕐᕈᔾᔪᑎᖏᒍᑦ. ᑕᒪᒃᑯᐊ ᐊᑐᓪᓗᑎᒍᑦ ᓇᓚᐅᑦᑖᕆᓂᐊᖅᑕᕗᑦ 

ᖃᓄᑎᒋ ᐃᔾᔪᖅᑖᖅᑎᒋᓂᖓ ᑕᑯᓗᒍ 1000 ᐊᕐᕌᒍᐃᑦ ᐊᒻᒪᓗ 150 ᐊᓂᒍᖅᑐᑦ ᐊᕐᕌᒍᑦ ᐊᐅᓚᐅᑎᖃᓕᖅᑎᓪᓗᒋᑦ. ᐅᖓᒻᒨᖓᔪᑦ ᑐᑭᒧᓪᓗ 

ᓇᓗᓇᐅᖅᓯᔾᔪᑕᐅᓗᑎᒃ ᓄᓇᒥᒃ ᐃᔾᔪᖃᓯᒋᐊᖅᑐᓄᑦ ᐃᒪᖅᓱᑦ ᑭᒡᓕᖏᓂᒃ ᖃᐅᔨᓵᕆᔭᐅᓗᑎᒃ ᖃᓄᑎᒋ ᐃᑦᑕᓐᓂᒋᑎᖏᓄᑦ ᐊᒻᒪ 

ᑲᑎᖅᓱᓐᓂᖏᑕᓗ ᓇᐄᓴᐅᑎᓪᓗᐊᖏᑦ ᐃᓱᒪᒋᔪᓐᓇᓪᓗᒍ ᖃᓕᕇᓕᖅᓱᓐᓂᖓ ᐅᓪᓗᓪᓗᐊᖏᓪᓗ ᓴᓂᒧᑦ ᐱᕈᓐᓂᖏᑕ. 

ᐊᐃᑉᐸᖃᓪᓗᓂ ᐃᔾᔪᖓᓂᒃ ᐅᑭᑦᑎᓂᒻᒥᒃ, ᒥᑭᑦᑐᒥᒃ ᖁᓛᒍᓕᕋᓛᒥᒃ ᖃᖓᑕᑎᑦᑎᓗᑕ ᓄᓇᙳᐊᓕᐊᖃᓪᓗᑕ ᑕᒪᐃᓐᓂᒃ ᐃᒪᖅᓱᓖᑦ 

ᓄᓇᖏᓂᒃ ᑭᒡᓕᓯᓂᐊᓪᓗᑎᒍᑦ ᐱᕈᖅᑐᖏᑕ ᐊᔾᔨᒌᙱᑦᑐᓂᖏᑦ ᐊᒻᒪ ᐃᓕᖅᑯᓯᕆᔭᖏᑦ ᐱᕈᖅᑐᖏᑕ ᕿᑎᐊᓂᒃ ᐃᓱᖏᓄᑦ ᐃᒪᖅᓲᑉ 

ᐃᔾᔪᖃᕝᕕᓕᐊᖏᓂᒃ. ᑖᓐᓇ ᐊᑐᖅᑕᕗᑦ ᖃᖓᑕᑲᑕᒃᑐᖅ ᑐᖔᑕ 250 ᒍᕌᒻᒥᒃ ᐅᖁᒪᐃᓐᓂᓕᒃ, ᐸᐃᑉᐹᖃᕆᐊᑐᓇᓂ ᖃᖓᑕᑎᑦᑐᔫᓪᓗ 

ᓚᐃᓴᓐᓯᖓᓂᒃ.   

ᐊᑐᖅᑕᐅᓂᐊᖅᑐᑦ ᖁᒻᒧᒃᑎᑕᐅᓯᒪᔪᒃᑯᑦ ᕿᒥᕐᕈᔾᔪᑎᓄᑦ ᖃᕆᓴᐅᔭᒃᑯᓪᓗ ᑕᐅᑐᙳᐊᕈᑎᒃᑯᑦ 

ᓴᓂᕌᑕ ᖃᐅᔨᓴᐃᓂᑦᑕ, ᑲᒪᐃᒋᔭᖃᒻᒥᓗᑕ ᕿᒥᕐᕈᐃᓂᒻᒥᒃ ᐆᒪᔾᔭᕆᓐᓂᐊᑕ ᐅᖓᒧᓪᓗ ᐱᕈᓐᓂᖏᑦ ᐅᑭᐅᖅᑕᖅᑑᑉ ᐃᒪᖅᓱᖃᕝᕕᖏᑕ 

ᓄᓇᖏᑦ ᐱᓗᐊᖅᑐᖅ 35 ᐊᕐᕌᒍᑎᒍᑦ ᖁᒻᒧᒃᑎᑕᐅᓯᒪᔪᒃᑯᑦ ᐊᔾᔨᓕᐅᕆᓯᒪᓕᖅᑕᖏᒍᑦ. ᓴᓂᓕᕇᓪᓗᒋᑦ ᑕᑯᓇᓪᓗᒋᑦ ᓇᓗᓇᐃᖅᓯᒪᔪᑦ 

ᓄᓇᐅᑉ ᖄᖓᓄᑦ ᑕᐅᑐᙳᐊᕈᑏᑦ ᖃᕆᓴᐅᔭᒃᑯᑦ ᐊᑐᓲᑦ ᐊᐅᓚᓂᙳᐊᖏᑦ ᓱᓕᒻᒪᖔᑕ. 

ᖃᐅᔨᓴᐃᓂᐅᑉ ᐊᒃᑐᐃᓂᖃᓐᓂᖏᑦ  

ᓱᕋᐃᔪᓂᒃ ᐊᒃᑐᐃᓂᖃᔾᔮᖏᑦᑐᖅ ᑕᐅᑐᙳᐊᖅᑕᑦᑎᒍᑦ ᖃᐅᔨᓴᐃᓂᖅᑎᒍᑦ. ᑭᓯᐊᓂᓕ ᐅᔾᔨᖅᓵᕆᒻᒥᓗᒋᑦ ᓂᔾᔪᑏᑦ ᐸᒡᕕᓵᕆᖁᓇᒋᑦ 

ᓄᓇᖏᓂᒃ ᐅᑭᑦᑎᕙᓪᓕᐊᑎᓪᓗᑕ, ᐊᒻᒪᑦᑕᐅᖅ ᖃᖓᑕᑎᑦᑎᓗᕈᑦᑕ ᖁᓛᒍᓕᕋᓛᖑᔪᒥᒃ ᓄᓇᙳᐊᓕᐅᓐᓂᒃᑯ. 

ᖃᕆᓴᐅᔭᒃᑯᑦ ᑐᖅᑯᐃᕝᕕᑦ ᑲᒪᒋᔭᐅᓂᖏᓪᓗ 

ᑕᒪᐃᓐᓂᒃ ᓇᓗᓇᐃᖅᑕᕗᑦ (ᐅᑭᑕᐅᔪᓄᑦ ᖁᒻᒧᒃᑎᓯᒪᔪᒃᑯᓪᓗ ᓇᓗᓇᐃᖅᐸᓪᓕᐊᔪᑦ) ᐊᑐᐃᓐᓇᐅᑎᑕᐅᓗᑎᒃ ᑕᒪᒃᑯᐊ ᑭᒃᑯᓕᒫᑦ 

ᕿᒥᕈᕝᕕᒋᓲᖏᑕ ᖃᐅᔨᓴᖅᑎᓄᑦ ᑲᑎᖅᓱᖓᕝᕕᖏᑕ. ᑕᒪᓐᓇ ᒪᓕᓐᓂᐊᖅᑐᖅ ᐊᑕᐅᑦᑎᒃᑰᖃᑎᖃᓪᓗᓂ ᑕᒪᒃᑯᐊ ᑎᑎᕋᐅᓯᐅᓕᕈᑎᒃ 

ᖃᐅᔨᓵᑦᑕ ᑕᑯᒃᓴᕈᖅᓯᒪᔭᖏᑦ.   

ᓄᓇᕘᒥᑦ ᓄᓇᖃᖅᑐᑦ ᐃᓚᐅᓂᐊᖅᐹᑦ ᖃᐅᔨᓴᐃᔪᓂᒃ?  

ᐃᓚᐅᔪᖃᔾᔮᖏᑦᑐᖅ ᓄᓇᖃᖅᑐᓂᒃ ᓄᓇᕘᒥᑦ ᖃᐅᔨᓴᖅᑕᐅᔪᒥᒃ ᐅᓪᓗᒥᒧᑦ.  

ᖃᓄᖅ ᖃᐅᔨᓵᑉ ᓴᖅᑭᑕᖏᑦ ᐅᓂᒃᑳᖑᓂᐊᖅᐸᑦ ᓄᓇᕘᒥᐅᓄᑦ? 

ᖃᐅᔨᓴᐃᓂᕗᑦ ᑎᑎᕋᐅᓯᐅᓗᑎᒃ ᑭᒃᑯᓕᒫᑦ ᐃᓯᒐᒃᓴᖏᑦ ᐅᖃᓕᒫᒐᓕᐊᑦ, ᑐᑭᓕᒃ ᓴᖅᑭᑕᓕᒫᕗᑦ (ᐊᒻᒪ ᓇᓗᓇᐃᖅᓯᔾᔪᑎᖏᑦ) 

ᖃᐅᔨᓵᕆᔭᑦᑎᓐᓂᒃ ᑭᒃᑯᓕᒫᓄᑦ ᐊᑐᐃᓐᓇᐅᓂᐊᖅᖢᑎᒃ ᐅᖃᓕᒫᕈᒪᔪᓄᑦ, ᐱᖃᓯᐅᑎᓗᑎᒃ ᓄᓇᕘᒥ ᓄᓇᖃᖅᑐᑦ.  

ᐃᓚᒋᓪᓗᒍ ᖃᐅᔨᓴᐃᓂᑦᑎᓐᓄᑦ, ᐸᕐᓈᖃᕆᕗᒍᑦ (ᐊᖏᔪᒻᒪᕆᒻᒥᑦ ᒪᑉᐱᖓᔪᖅ ᐃᑭᐊᖅᑭᕕᒃᑯᑦ ᐃᓕᓴᐃᔾᔪᑦ) ᖃᓪᓗᓈᑎᑐᑦ ᐊᑎᓕᒃ 

“ᐅᑭᐅᖅᑕᖅᑑᑉ ᐆᒪᔪᖃᕝᕕᖏᑦ ᓯᓚᐅᓪᓗ ᐊᔾᔨᒋᔪᓐᓃᓐᓂᖓ” ᐃᓱᒫᓘᑎᖃᖅᑐᖅ ᑕᒪᒃᑯᓂᖓ ᒥᑭᓪᓕᕙᓪᓕᐊᔪᓂᒃ ᐅᑭᐅᖅᑕᖅᑑᑉ 

ᓇᔪᒐᖃᕝᕕᐊᑕ ᐊᕙᑎᐊ ᐅᖅᑰᓯᓕᖅᑐᒥᒃ ᓯᕗᓂᑦᑎᒍᑦ, ᐱᓗᐊᖅᑐᒥᓪᓗ ᐃᒪᖅᓲᒐᔪᒃᑐᑦ ᐃᔾᔪᖏᑕ ᐊᐅᓚᓂᐊ ᐆᒪᔪᖃᕝᕕᐅᓲᑦ ᐊᒻᒪ 

ᑐᖅᑯᐃᕙᓪᓕᐊᓂᕆᓲᖏᑦ. ᐅᓂᒃᑳᕆᔭᖃᕈᓐᓇᖅᑐᒍᑦ ᖃᐅᔨᓵᑦᑎᓐᓄᑦ ᑭᒃᑯᓕᒫᑦ ᑲᑎᒪᑎᑕᐅᓗᑎᒃ ᒥᑦᑎᒪᑕᓕᖕᒥ ᐃᓗᐊᒍᑦ ᖃᐅᔨᓴᐃᓂᑦᑕ 

ᐅᓪᓗᖏᑕ ᑖᓐᓇ ᐃᓄᖏᓄᑦ ᖃᐅᔨᔭᐅᔪᒪᖅᑰᔨᒍᓂ ᑕᐅᕙᓃᑎᓪᓗᑕ. 


